
Statws This is the original version (as it was originally enacted).

ATODLEN 2

TELERAU CYTUNDEBAU CARTREFI SYMUDOL

RHAN 1

TELERAU A YMHLYGIR GAN Y DDEDDF

PENNOD 3

CYTUNDEBAU SY’N YMWNEUD A LLEINIAU TRAMWY AR
SAFLEOEDD SIPSIWN A THEITHWYR AWDURDODAU LLEOL

Parhad y cytundeb

27 (1) Os nad yw ystad neu fuddiant y perchennog yn ddigon i alluogi’r perchennog i roi’r
hawl am y cyfnod gosodedig a nodir yn y cytundeb, nid yw’r cyfnod pryd y bydd
yr hawl yn bodoli yn ymestyn y tu hwnt i’r dyddiad pan fydd ystad neu fuddiant y
perchennog yn terfynu.

(2) Os oes caniatad cynllunio i ddefnyddio’r safle gwarchodedig fel safle i gartrefi
symudol wedi ei roi mewn termau sy’n golygu y daw i ben ar ddiwedd cyfnod
penodedig, nid yw’r cyfnod pryd y bydd yr hawl yn bodoli yn ymestyn y tu hwnt i’r
dyddiad y daw’r caniatad cynllunio i ben.

(3) Os oes caniatad cynllunio i ddefnyddio’r safle gwarchodedig fel safle i gartrefi
symudol wedi ei roi mewn termau sy’n golygu ei bod yn ofynnol i’r perchennog
gyfyngu ar gyfnod aros cartrefi symudol ar y safle, nid yw’r cyfnod pryd y bydd yr
hawl yn bodoli yn ymestyn y tu hwnt i’r cyfnod hwnnw.



